
শিৰে অলঙ্কাৰ তান দেখিতে উপাম।

অদ্যাপি জ্বলয় তাৰ বাহু-গিৰি নাম॥ ১৯৯

ভৈলন্ত পৰম যুদ্ধ আতি ভয়ঙ্কৰ।

জুঙ্গলি ছিঙ্গিয়া মুখ উলটি ৰথৰ॥

খণ্ড খণ্ড কৰিলন্ত বাণগণে ছেদি।

ৰথ সব উটি যায় শোণিতৰ নদী॥ ২০০

কিৰীটি কুণ্ডল মণি মুণ্ড সমে পৰি।

তেজে তল বল হুয়া আছে দান্ত পাৰি॥

কহন্ত বৈশম্পায়ন শুনা জন্মিজয়।

পাছ ভৰি নকয় জঙ্ঘা দুৰাশয়॥ ২০১

প্ৰশংসা কৰিলা সহদেৱক বিস্তৰ।

ছাৱাল দেখিলো যেন সৰ্পৰ কুমাৰ॥

হুঁ হুঁ বুলি শাল বৃক্ষ ধৰি মহাবলী।

ভীমক খেদিয়া গৈল থাক্ থাক্ বুলি॥ ২০২

ভীমেয়ো লৈলেক এক গোট তৰুশাল।

অন্তকালে প্ৰকাশয় যেন মহাকাল॥

অসুৰে বসালা কোব আতি গুৰুতৰ।

পাকত ঘূৰিয়া ৰৈল বীৰ বৃকোদৰ॥ ২০৩

ছিদ্ৰ পাই পুনৰপি কোবক বসালা।

ভীমৰ হাতৰ বৃক্ষ খণ্ড খণ্ড ভৈলা॥

শূন্যহাত হুয়া ভীমে গুণয় মনত।

জাম্প দিয়া ধৰয় অসুৰৰ বৃক্ষত॥ ২০৪

